
VËRTETIMI I BIBLËS 

Mësimi Dhjetë 
Ringjallja e Jezusit 

 

Nëse besojmë tek Krijimi dhe Përmbytja, a 

është aq e vështirë të besojmë se Jezusi eci 

në ujë ose shëroi njerëz që kishin lindur të 

verbër? Por për të qënë të sigurtë, le të 

shikojmë provën e një prej mrekullive më të 

mirënjohura—ringjallja e Krishtit—në 

mënyrë që të shikojmë se mrekullitë janë 

një mënyrë tjetër se si mund ta dimë se 

Bibla është e vërtetë dhe e saktë.  

 

*Mrekulli: Një ngjarje që sfidon ligjet e 

natyrës dhe mund të shpjegohet vetëm si 

rezultat i ndërhyrjes së mbinatyrshme.  

 

Kështu, për shembull, lindja e një fëmije është e mahnitshme, por ndjek ligjet e natyrës 

dhe nuk është mrekulli, por ecja në ujë është mrekulli. Nuk ka asgjë të mrekullueshme 

rreth dhënies së ndihmës së shpejtë për dikë. Por kthimi i një njeriu prej së vdekurit, 

dikush që kishte qënë i vdekur për katër ditë; kjo është mrekulli.  

 

Kemi treguar se Perëndia ekziston përmes provave të vlefshme dhe do të vazhdojmë të 

shikojmë se mrekullitë janë jo vetëm të mundshme, por të arsyeshme. Ka kuptim se nëse 

ekziston një Perëndi, Ai do të dëshirojë të përdorë të mbinatyrshmen disa herë për të na 

tërhequr vëmendjen. Jezusi deklaroi se ishte Perëndi dhe pastaj përdori mrekullitë për të 

vërtetuar atë deklarim. Kur Pjetri predikoi për hebrenjtë, ai tha se Jezusi vërtetoi të ishte 

Perëndi për shkak të mrekullive që bëri.  

 

Veprat e Apostujve 2:22 – Pjetri është duke u folur njerëzve në Jeruzalem në ditën e 

Rëshajëve: 

Burra të Izraelit, dëgjoni këto fjalë: Jezusi Nazareas, njeriu i dëftuar nga Perëndia ndër ju 

me vepra të fuqishme, me mrekulli dhe shenja që Perëndia bëri ndër ju me anë të tij, siç 

edhe vetë e dini,—  

“Siç edhe vetë e dini…”  

Mbani mend nga hera e kaluar se Bibla nuk ndaloi atje në atë kohë sepse e morrën 

Pjetrin dhe e vranë atë sepse tha se Jezusi bëri këto mrekulli? Edhe armiqtë e Jezurit 

pranuan se Ai bëri gjëra që ishin të mrekullueshme dhe të mahnitshme.  

 
A e dini historinë e Llazarit? Ai ishte një mik i Jezusit, që kishte qënë i vdekur për katër 

ditë përpara sesa Jezusi e ringjalli? Le të lexojmë rreth Jezusit duke folur me njerëzit që 

ishin duke vajtuar Llazarin, që kishte qënë i vdekur tashmë për katër ditë.  

 

Gjoni 11:40-48 

Jezusi i tha: “A nuk të thashë se po të besosh, do të shohësh lavdinë e Perëndisë?” 

Atëherë ata e hoqën gurin prej vendit ku ishte shtrirë i vdekuri. Dhe Jezusi i ngriti sytë 

lart dhe tha: “O Atë, të falënderoj që më ke dëgjuar. Unë e dija mirë se ti gjithnjë më 

dëgjon, por i kam thënë këto për turmën që është përreth, që të besojnë se ti më ke 

dërguar.” Dhe, mbasi tha këto, thirri me zë të lartë: “Llazar, eja jashtë!” Atëherë i vdekuri 

doli, me duart e këmbët të lidhura me rripa pëlhure dhe me fytyrën të mbështjellë në një 

rizë. Jezusi u tha atyre: “Zgjidheni dhe lëreni të shkojë!” Atëherë shumë nga Judenjtë, që 

kishin ardhur te Maria dhe kishin parë gjithçka kishte bërë Jezusi, besuan në të. Por disa 

nga ata shkuan te farisenjtë dhe u treguan atyre ç’kishte bërë Jezusi. Atëherë krerët e 

priftërinjve dhe farisenjtë mblodhën sinedrin dhe thanë: “Ç’të bëjmë? Ky njeri po bën 

shumë shenja. Po ta lëmë të vazhdojë kështu, të gjithë do të besojnë në të, do të vijnë 

Romakët dhe do të shkatërrojnë vendin dhe kombin tonë.” 

 

Pyetje: 

Kur armiqtë e Jezusit dëgjuan dëshimitarët, çfarë pranuan në vargun 47?  

 

Duke folur për Jezusin, thuhet: 

Gjoni 11:53 

Që nga ajo ditë, pra, ata vendosën ta vrasin. 



Sundayschoolbiblelessonsforkids.com 3 
 

Gjoni 12:9-11 

Ndërkaq një turmë e madhe Judenjsh mori vesh se ai ishte atje dhe erdhi jo vetëm për 

shkak të Jezusit, por edhe për të parë Llazarin, te cilin ai e kishte ngjallur prej së 

vdekurish. Atëherë krerët e priftërinjve vendosën ta vrasin edhe Llazarin, sepse për shkak 

të tij, shumë veta braktisnin Judenjtë dhe besonin në Jezusin. 

 

Pyetje: 

Kë tjetër do të vrisnin krerët e priftërinjve përveç Jezusit? 

Pse? 

 
Ringjallja e Jezusit 

 

Tani do të shikojmë mrekullinë më të madhe që bëri Jezusi, atë që e bën Krishtërimin atë 

që është: 

 

Ringjallja e Jezus Krishtit – Prova nga varri i varrosjes 

Disa do të thonë se nuk ka rëndësi nëse Jezusi vdiq, por ka rëndësi. Besimi tek ringjallja 

është thelbësor. Nëse trupi i Jezusit është ende në varr, atëherë si do ta përmbushë Ai 

deklarimin e Tij se do të na ringjallë mua dhe juve prej së vdekurit? Ringjallja nuk është 

një pikë anësore; është pika kryesore. 

 

1 e Korintasve na tregon rëndësinë e ringjalljes së Jezusit:  

 

1 e Korintasve 15:13-19 

Në qoftë se nuk ka ringjallje të të vdekurve, as Krishti nuk u ringjall. Por në qoftë se 

Krishti nuk është ringjallur, predikimi ynë është i kotë dhe i kotë është edhe besimi juaj. 

Atëherë edhe ne do të ishim dëshmitarë të rremë të Perëndisë, sepse dëshmuam për 

Perëndinë, se ai ringjalli Krishtin, të cilin ai nuk e paska ringjallur, po të jetë se me të 

vërtetë të vdekurit nuk ringjallen. Në qoftë se të vdekurit nuk ringjallen, as Krishti nuk 

është ringjallur; por në qoftë se Krishti nuk është ringjallur, i kotë është besimi juaj; ju 

jeni ende në mëkatet tuaja, edhe ata që fjetën në Krishtin janë të humbur. Në qoftë se 

shpresojmë në Krishtin vetëm në këtë jetë, ne jemi më të mjerët e të gjithë njerëzve. 

 

Cilat janë disa gjëra që vini re lidhur me pasojat “Në qoftë se Krishti nuk është 

ringjallur…” 

• Predikimi rreth Jezusit është Bosh dhe Pa Vlerë. Nuk do të ketë asnjë fuqi 

në thjesht të qënit të sjellshëm pa asnjë lajm të mirë të shpëtimit dhe faljes. 

• Besimi Ynë është Bosh dhe Pa vlerë. Pse do të duhet të keni besim tek Jezusi 

nëse nuk do të merrni asgjë pasi të vdisni? Besimi tek një person pa fuqi dhe me 

gënjeshtra është bosh. 

• Apostujt Janë Dëshmitarë të Rremë. Nuk ka asnjë arsye për të besuar 

mesazhin ose apostujt. 

• Jemi Ende në Mëkatet Tona. Kemi probleme të mëdha – Jezusi jo vetëm që 

inkurajon njerëzit të jetojnë një jetë të mirë – Ai na tregon se si të marrim shpëtim 

nga mëkati, vdekja dhe ferri. Nëse Jezusi nuk vdiq, atëherë nuk kemi asnjë 

shpëtim. Asnjë shpresë!  

• Besimtarët Nuk do të Ekzistojmë më Pasi të Vdesin. Ata që vdiqën nuk do 

të ekzistojnë më – bashkë me të gjithë të tjerët që kanë vdekur tashmë. Por 

vdekja nuk ka fjalën e fundit falë Krishtit.  

• Prandaj, atëherë Njerëzit Duhet të Ndjehen të Trishtuar për Kristianët. 

Ata i mohuan vetes së tyre “jetën” nëse nuk ishte e vërtetë dhe do të ishin plot 

gënjeshtra dhe gjëra të rreme. Pse të durojmë persekutimin, torturën, etj.? Do të 

ishte marrëzi dhe e trishtueshme siç thotë Pali:  

 

1 e Korintasve 15:32 

“Në qoftë se të vdekurit nuk ringjallen, le të hamë e të pimë, sepse nesër do të vdesim.”  

 

Por a janë kristianët të marrë? Çdo premtim i Dhjatës së Re ose qëndron ose rrëzohet 

bazuar tek ringjallja e Krishtit. 

 

Si mund të provojmë se ringjallja (një mrekulli) ndodhi me të vërtetë?  

Besimi tek Ringjallja e Krishtit bazohet në prova.  

 

Ringjallja vërteton se Jezusi është Biri i Perëndisë.. 

 

Romakëve 1:3-4 

lidhur me Birin e tij, të lindur nga fara e Davidit sipas mishit, i deklaruar Biri i Perëndisë 

në fuqi, sipas Frymës së shenjtërisë nëpërmjet ringjalljes prej së vdekurit: Jezus Krishti 

Zoti ynë, 

Nëse Jezusi u ringjall, kjo vërteton se Ai mundet të jetë dhe është Biri i Perëndisë. Ky 

është një rast tjetër i profecisë. Jezusi parashikoi me saktësi se do të vdiste. Tani disa do 

të thonë se nuk besojnë tek ringjallja sepse e dinë se sa të rëndësishme janë pasojat ose 

sepse nuk besojnë tek mrekullitë. Por ne të gjithë besojmë tek gjërat që nuk i kemi parë. 

Edhe ata që besojnë tek evolucioni kur pyeten, “A keni parë ndonjëherë jetën që të 

evolojë?” do të thonë, “Jo.” “A keni parë ndonjëherë që jeta të lindë nga diçka jo e 

gjallë?” Ata do të thonë, “Jo.” Nëse pyesni, “Nga erdhi shpërthimi i madh? Dhe 

shpërthimi… A keni parë ndonjëherë një shpërthim që mund ta bëjë këtë?” Dhe ata do të 

thonë, “Jo.”  

 

Skeptiku beson gjërat që nuk i ka parë kurrë. Prandaj thjesht sepse nuk keni parë kurrë 

një ringjallje, a do të thotë kjo se është e pamundur që të ndodhë? Jo! Edhe skeptikët 

mund të ndjekin këtë logjikë. Siç e pamë më parë, dokumentat e Dhjatës së Re janë 

fjalët më të dokumentuara historikisht të shkruara ndonjëherë, bashkë me Dhjatën e Re. 

Le të shikojmë disa fakte rreth ringjalljes së Jezusit: 

 

Varri Ishte i Hapur dhe Bosh 

Lidhur me ringjalljen e Jezusit, duhet të jetë një nga tre gjërat më poshtë:  

1. Dikush mori trupin e Jezusit (ose dishepujt, hebrenjtë ose romakët dhe ky është 

mashtrim); 2. Ishte diçka e mbinatyrshme, ose 3. Jezusi doli vetë dhe nuk vdiq kurrë.  

 
A Mori Dikush Trupin? 

 

1) A Ishin Dishepujt e Krishtit? 

 

 

A u Vodh Trupi i Jezusit??? 

Mateu 27:62-66 

Dhe të nesërmen, që ishte mbas ditës së Përgatitjes, krerët e priftërinjve dhe farisenjtë u 

mblodhën te Pilati, duke thënë: “Zot, na ra në mend se ai mashtruesi, sa ishte gjallë, tha: 

"Pas tri ditësh unë do të ringjallem". Prandaj urdhëro që varri të ruhet mirë deri në ditën 

e tretë, se mos vijnë dishepujt e tij natën e ta vjedhin trupin dhe pastaj t’i thonë popullit: 

"U ringjall së vdekuri;" kështu mashtrimi i fundit do të ishte më i keq se i pari.” Por Pilati 

u tha atyre: “Rojen e keni; shkoni dhe e siguroni varrin, si t’ju duket më mirë.” Dhe ata, 

pra, shkuan dhe e siguruan varrin dhe, përveç rojës, vulosën gurin. 

 

Hebrenjtë dhe romakët e vendosën gurin e varrit duke e siguruar me roje, në mënyrë që 

dishepujt të mos mundeshin të vidhnin trupin. Pilati u dha rojet (4-16 ushtarë të trainuar) 

dhe ata vulosin gurin dhe e sigurojnë atë. Këta roje do ta merrnin përgjegjësinë e tyre 

seriozisht pasi jetët e tyre ishin në rrezik. Këta ishin roje të trainuar dhe të armatosur. Ata 

e dinin se në ditën e tretë do të ndodhte diçka sepse drejtuesit hebrenj u thanë se kjo 

ishte ajo që kishte thënë Jezusi!  

 

Mateu 28:11-15 

Ndërsa ato po shkonin, ja që disa nga rojtarët arritën në qytet dhe u raportuan krerëve të 

priftërinjve të gjitha ato që kishin ndodhur. Atëherë këta bënë këshill me pleqtë dhe 

vendosën t’u japin ushtarëve një shumë të madhe denarësh, duke u thënë atyre: “Thoni: 

Dishepujt e tij erdhën natën dhe e vodhën, ndërsa ne po flinim. Dhe në qoftë se kjo i 

shkon në vesh guvernatorit, ne do ta bindim dhe do të bëjmë në mënyrë që ju të mos 

kini merak.” Dhe ata i morën denarët dhe bënë ashtu si i kishin mësuar, dhe kjo e thënë 

u përhap ndër Judenjtë deri ditën e sotme.  

 

Këtu lexojmë se rojet njoftuan se trupi ishte zhdukur! Hebrenjtë u dhanë para ushtarëve.  

 

Pyetje: 

Çfarë thanë hebrenjtë që të thoshin rojet nëse pyeteshin?  

 

Provat deklarojnë: trupi nuk është atje! 

1. Njerëzit që flejnë janë dëshmitarë okularë të këqinj. Sa herë keni fjetur dhe keni 

qënë në gjendje të jepni një dëshmi okulare rreth asaj që kishte ndodhur me 

saktësi? Nuk ishit zgjuar as që të dini se çfarë ndodhi dhe jo më të dëshmoni rreth 

asaj. Megjithatë, rojet thanë se kjo ndodhi ndërsa flinin. 

2. Hebrenjtë thanë se dishepujt vodhën trupin ndërsa rojet flinin. Atëherë me sa 

duket rojet e dinin se kush e vodhi trupin… Nëse e dinin se kush e vodhi trupin, do 

të kishte qënë e lehtë të arrestoheshin ata njerëz për vjedhjen e një trupi që ishte 

në kujdesin e rojeve romakë dhe ishte i vulosur. Pse nuk u arrestuan dishepujt? 

3. Dishepujt do të ishin arrestuar menjëherë dhe do të ishin vrarë sepse bënë diçka 

të tillë. 

4. Është shumë e mahnitshme se rojet po flinin kur jeta e tyre varej nga ruajtja e 

varrit. Gjithashtu, e mahnitshme se të gjithë ata po flinin dhe megjithatë ende e 

dinin se kush ishte që morën trupin. 

5. Gjatë gjithë kohës njerëzit supozohet se po transportonin një trup të rëndë të 

vdekur dhe asnjë nga ushtarët që e panë këtë (ndërsa supozohej se flinin) nuk i 

ndoqi ata? 

6. Nëse historitë e ungjillit nuk ishin të vërteta, sepse ringjallja nuk ndodhi, a do t’i 

kishte ruajtur kisha ato si të vërteta kur e dinte se nuk ishin? Dhe e pamë më parë 

se kisha jo vetëm që i ruajti këto histori por bëri kopje të tyre. Nëse e dinin se 

dishepujt vodhën trupin, pse njerëzit do të vazhdonin të vdisnin për besimin e tyre 

dhe të rrezikonin persekutim gjatë shekujve të parë dhe të dytë? Pamë në një 

studim të mëparshëm se kristianët u persekutuan dhe u torturuan për besimin e 

tyre. Nëse dishepujt e morën trupin, ata të gjithë e dinin se po vdisnin për një 

gënjeshtër. 

 

Përfundim 

Deri tani kemi parë se armiqtë e Jezusit nuk mohuan se Ai ringjalli Llazarin por e besuan 

aq shumë saqë vendosën të vrisnin Jezusin dhe Llazarin për shkak të vemendjes që po 

merrte Llazari. Pamë se Jezusi me të vërtetë mund të ringjallte njerëzit prej të vdekurit.  

 

Më në fund, kemi filluar të shikojmë ringjalljen. Faktin se pa ringjalljen, besimi ynë 

kristian është pa kuptim dhe madje plot gënjeshtra. Por me ringjalljen, ajo vërteton se 

Jezusi është Biri i Perëndisë. Duke parë opsionet e dhëna deri tani, e shikojmë se nuk 

është e arsyeshme të mendojmë se dikush mund ta kishte vjedhur trupin me rojet e 

trainuar që po e ruanin atë. Herën e ardhshme do të shikojmë prova të tjera për 

ringjalljen e Jezusit. 

 

A ka ndonjë mendim ose pyetje? 

Vërtetimi i Biblës – Ringjallja e Jezusit 
 

Rrethoni përgjigjen e saktë. E Vërtetë apo E Rreme 

E Vërtetë apo E Rreme  Mrekullia është diçka që sfidon ligjet e natyrës. 

E Vërtetë apo E Rreme  Mrekullia mund të jetë vetëm përmes të mbinatyrshmes. 

E Vërtetë apo E Rreme  Krijimi është një shembull i një mrekullie. 

E Vërtetë apo E Rreme  Lindja e një foshnjeje është një shembull i një mrekullie. 

E Vërtetë apo E Rreme  Armiqtë e Jezusit pranuan se Ai mund të bënte mrekulli. 

E Vërtetë apo E Rreme  Armiqtë e Jezusit dëshironin të ndihmonin Llazarin. 

E Vërtetë apo E Rreme  Nëse Jezusi nuk u ringjall nga vdekja, besimi ynë është i kotë. 

E Vërtetë apo E Rreme  Nëse Jezusi u ringjall, është një mrekulli që duhet ta pranojmë. 

E Vërtetë apo E Rreme  Trupi i Jezusit ishte në varr në ditën e katërt. 

E Vërtetë apo E Rreme  Dishepujt e Jezusit e vodhën trupin e Tij në ditën e tretë. 

E Vërtetë apo E Rreme  Rojet thanë se ishin duke fjetur ndërsa u vodh trupi i Jezusit. 

E Vërtetë apo E Rreme  Rojet thanë se dishepujt e vodhën trupin. 

E Vërtetë apo E Rreme  Rojet nuk i arrestuan kurrë dishepujt për vjedhjen e trupit. 

 

Gjeni rrugën për tek varri i Jezusit, pastaj ngjyrosni vizatimin e rojeve duke ruajtur. 

                     Fillimi 

                       Finishi 


